
		 Sta pagina la xe stà trascrita, ma la gà ancora da vegner rileta.  


„ Che mi sia de sangue nobile

     „ Tuti zà lo vede a muso

     „ Coi compagni, fezza ignobile,

     „ Mi no devo andar confuso.

„ Ne la mia parzial disgrazia

     „ Comandante, vù zà entrè,

     „ Da vù solo aspeto grazia,

     „ E vù farmela podè.

Solevandome da tera,

     (Ingropà da sta eloquenza)

     Un bel nò pien de maniera

     M'à risposto so Zelenza.

Co la zonta in bon francese,

     Sul momento de dar logo

     Per no urtarse co l'inglese

     A miragio pien de fogo.

Ubidisso, lo sà Dio

     Con che muso, con che luna

     E me imbarco el zorno drio

     Per la Veneta laguna.

Son da novo a Malamoco,

     Ma sta volta fazzo el mulo

     No voi più serarme in bloco,

     Vogio aver Marieta in culo.

Tuti smonta, e restà solo

     Dal paron me fazzo dar

     Destirà sora de un colo

     Pena, carta, e calamar.

„ Dai gran gomiti ridoto 24

     „ La metà de quel che gera

     „ Me contento de sto loto

     „ Ma no vogio più cagnera.

